
Ittogqortoormiini umiarsualiviliornissaq pillugu § 37 naapertorlugu
apeqquteqaammut 2026-191-imut akissut

Asasara Mette Arge-Hammeken

Inatsisartut  suleriaasianni § 37 naapertorlugu  Ittoqgortoormiini  nutaamik
umiarsualiviliornissaq pillugu Naalakkersuisunut apeqquteqaategarputit. Apeqqutitit
uannit  akineqartussatut  innersuunnegarput.  Apeqqutitit matuma  kinguliani
ataasiakkaarlugit allanneqgarput, akissummillu malitsegarlutik.

Apeqqut 1: UPA2026/159-imi Inatsisartut aalajangiinerat naapertorlugu
Ittoqgortoormiini nutaamik umiarsualivissamut atuisussanik misissuineq aamma

umiarsualivissamik pisariaqartitsinermik misissueqqissaarineq
kingusinnerpaamik UKA2026-mi saqqummiunneqartussaavoq. Misissuinerit
qaqugu naammassinegassappat Inatsisartunullu qaqugu

saqqummiunneqassappat?

Akissut: Pisariagartitsinermik misissueqgissaarneq naammassereerpoq, maannakkullu
nutserneqarnera utaqqgineqarluni. Taanna naammassiniariarpat, misissueqqissaarneq
UKA2026-p ingerlanerani Inatsisartunut agquaanneqgassaag.

Apeqqut 2: Misissuinerit Ittogqortoormiini nutaamik umiarsualivimmik
pisariaqartitsisoqarneranik takutitsippata, Naalakkersuisut sanaartornissamut
pilersaarusiornermik (projektering) 2027-mi aallartitsinissaq anguniarpaat?

Akissut:

Pisariagartitsinermik misissueqqissaarneq Ittoggortoormiini umiarsualivimmut nutaamut
aaqqiissutissaasinnaasunik arlalinnik tikkuussivoq. Naalakkersuisut maannakkut immap
naqganut tunngasunik teknikkikkut misissueqqaarnerit pisariagartut aallartinniarpaat.
Aaqqiissutissap  teknikkikkut inuiaqgatigiillu aningaasaqarnerannut pitsaanerpaap
toqgarsinnaanissaanut, immap naqganut tunngasut aalajangiisuulluinnarput.

Naalakkersuisunit  siunertarineqarpoq  teknikkikkut misissueqgaarnerit  inerneri
piginegalerpata, umiarsualiviup sanaartornissaanut pilersaarusiorneq aallartinniarlugu.

Apeqqut 3: Apeqqut 2-mut angertogarpat, sanaartornissamut pilersaarusiornermut
aningaasaliissutissat 2027-mut Aningaasanut Inatsimmi imaluunniit
aningaasaliissutinut allatigut naleqquttukkut immikkoortinneqarnissaat
Naalakkersuisut ganoq pilersaaruteqarfigaat?

Akissut:
Naalakkersuisut sanaartugassanut sulianik ingerlatitsisarneq aalajangersimasoq
malippaat, tassani aningaasalersuineq marlunnik immikkoortulimmik

aningaasaliisarnermut tunngaviusoq malillugu pisarluni.

Pisariagartitsinermik misissueqqgissaarneq, immap naqqgani misissuinerit aamma VVM-
imut nassuiaat naammassineqareerpata aammalu teknikkikkut aaqgiissutissaq
toqqarneqareerpat,  sanaartugassamut  pilersaarusiorneq  aallartissinnaalissaaq.
Tamatumani immikkut aningaasanut inatsimmi aningaasaliissutegarnissaq pisariagarpoq.

Sanaartugassamut pilersaarusiorneq naammassippat, suliassaq neqeroortitsivigalugu
nassiunneqassaaq. Neqeroorutit tiguneqartut tunngavigalugit tamatuma kingorna
sanaartornerup ingerlannegarnissaanut aningaasaliissutissanik
ginnuteqartogarsinnaalissaagq.

Apeqqut 4: Misissuinerit Ittoqqortoormiini nutaamik umiarsualivimmik
pisariaqartitsisogarneranik takutitsippata, Naalakkersuisut maanna
ilisimasagarnerat naapertorlugu sanaartornissamut pilersaarusiorneq aamma
sanaartorneq qaqugu siusinnerpaamik aallartinneqarsinnaappat?

Akissut: Naalakkersuisoqarfik siunnersortip avataaneersup Rambegll-ip, Kalaallit
Nunaanni umiarsualivinnut sanaartugassamut pilersaarusiornermik  annertuumik
misilittagaqgartup, nalilersuineranik piniarpoq. Rambgll paasissutissiivoq VVM-imut
nassuiaat (Avatangiisinut sunniutaasussanik nalilersuineq) piffissamut pilersaarummut
aalajangiisuulluinnartussaasoq. Rambgll imatut ogaaseqarpoq:

"Suliassami VVM-imik suliaqarnissaq pisussaaffigineqarmat VVM-imut
nassuiaat piffissanut killigititanut  aalajangiisuusunut ilaasussaavoq.
Suliassamut taamaattumik naatsorsuutigissavara, VVM-imut
nassuiaammik naammaginartumik suliaqarsinnaalinnginnermi,
paasissutissanik katersineq ingerlanneqassasoq.

Ukiumi ataatsimi misissuineq naammaginartuussasoq
aallaavigineqarsinnaasoq eqqarsarpunga. Tamanna ilumoorsimappat,
pitsaanerpaamik pisoqarpat VVM 2027-p naalernerani, imaluunniit 2028-p
aallartinnerani naammassissaagq.

Sanaartugassamut pilersaarusiornerpiamut tunngatillugu, tamanna 2027-

mi aallartinneqarsinnaassaag, taamaattoq 2027-mi
ingerlanneqarsinnaasunik misissueqqaarnernik
suliaqartoqartussaassaaq. Sanaartugassamut pilersaarusiornerup

sinnera, 2028-mi aallartinnissaa naatsorsuutigalugu neqeroortitsilluni,
2027-mi ingerlanneqarsinnaassaag.

Naatsorsuutigissagaluarpara sanaartornermut piffissamut  pilersaarut
ukiuni marlunni ingerlassasoq.”

VVM-imut nassuiaat sanaartugassanut avatangiisinut annertuumik sunniisussatut
naatsorsuutigineqartariaqartunut inatsisitigut pisussaaffiuvoq. Siunertaavoq tamatuma
akuerinegannginnerani suliassap avatangiisinut sunniutissaannik misissuinissaq,
taamaalilluni pinngortitaq allanngutsaaliorneqgassalluni, mingutsitsinissaq
pitsaaliorneqassalluni sunniutaanerluttussallu killilersimaarneqassallutik.

Umiarsualiviliassanut ~ annertunerusunut  piumasagaammi tassani  avatangiisit
innarlitsaaliorneqarnissaanik Inatsisartut inatsisaanni nr. 9, 22. november 2011-meersumi
kapitali 8, kiisalu atortut ilaasa avatangiisinut sunniutaannik nalilersuineq pillugu

Namminersorlutik Oqartussat nalunaarutaat nr. 5, 27. marts 2013-imeersoq,
malinnegartussaapput.

Apeqqut 5: Naalakkersuisut Ittoqqortoormiini nutaamik umiarsualivissamut
pilersaarusiornermi mittarfissaq, pilersuinermut isumannaassuseq,
inuussutissarsiornikkut periarfissat kiisalu upalungaarsimanermut pisariaqartitat
ataatsimut ataqatigiissillugit ilanngunneqarnissaat qanoq qulakkeerniarlugu
pilersaaruteqarpat?

Akissut;

Suliassaqarfiit taakkua iluanni suleqataasut attuumassutillit, taakkua pisariagartitsinerat
paasinarsisinniarlugu, pisariagartitsinermik misissueqqissaarnerup suliarinegarnerani
akuutinneqareerput. Taakkua ilanngussaat umiarsualivissamut suliassaasinnaasumik
suliagarnerup ingerlagginnerani ilaatinneqassapput.

Suliassap suliarinegarnissaa ingerlaqqgissappat, pilersaarusiornerup ataqatigiilluarnissaa

qulakkeerniarlugu, suleqataasut taakkua ingerlaavartumik
ataatsimeeqatigineqartassapput.

Neriuppunga qulaani allaggasuni apeqquteqaatitit akineqartut.

Inussiarnersumik inuulluagqusillunga

